Коми Республикаса Юралысь Вячеслав Гайзер тшöктіс дасьтыны «Сыктывкар» аэропортын войтыркостса сектор выльмöдан бала

«Коми Республикаса Веськöдлан котыр дасьтіс нин мероприятиеяс нуöдöм йылысь öткымын вöзйöм, кутшöмъясöс колö пöртны олöмö федеральнöй министерствояскöд да службаяскöд öтув. Медся тöдчана вöзйöмъяс – ыдждöдны ветлысь-мунысьяслы войтыркостса секторын плöщадь да восьтны аэропорт зданиеын паспортнöй контроль нуöдöм кузя содтöд линия», - висьталіс Коми Республикаса Юралысь.

«Сыктывкарса аэровокзал здание дзоньталöмсö помаласны тавося гожöмӧдз да, ёнджыкасö, уджсӧ лоö веськöдöма сы вылӧ, медым Россияын пассажиръяслы путешествуйтӧм вылӧ лӧсьӧдны бурджык условиеяс. Аэропортлöн войтыркостса секторын пассажиръясӧс могмöдӧмыс йитчöма торъя службаяс да пассажиръяс костын удж нуӧдӧмкӧд. Пример вылӧ, пограничнӧй да таможня контроль. Коми Республикаса Веськöдлан котыр дасьтіс нин мероприятиеяс нуöдöм йылысь öткымын вöзйöм, кутшöмъясöс колö пöртны олöмö федеральнöй министерствояскöд да службаяскöд öтув. Медся тöдчана вöзйöмъяс – ыдждöдны ветлысь-мунысьяслы войтыркостса секторын плöщадь да восьтны аэропорт зданиеын паспортнöй контроль нуöдöм кузя содтöд линия», - висьталіс Коми Республикаса Юралысь.

Кыдзи тöдчöдіс Вячеслав Гайзер, тайö став мероприятие збыльмöдöм бöрын аэропортлӧн войтыркостса секторын уджалан позянлуныс кутас ёна кыптыны, медводз чинас сулалан кадыс самолётъяслöн, кодъяс вöчöны чартернӧй рейсъяс вит чассянь куим часöдз, да öттшöтш чинас кыдз туроператоръяслöн, сідз и рейс закажитысьяслöн рöскодыс.

«Тайö сетас позянлун туроператоръяслы веськыд войтыркостса перевозкаяс серти вöзйыны бурджык условиеяс, а сідзкö -  позьö чайтны, мый содасны кыдзи öнія рейсъяс, сідз и чинасны татшöм рейсъяс вылö донъяс. А тайӧ висьталӧ сы йылысь, мый сӧвмас туризм», - тöдчöдіс В. Гайзер.

Сыктывкарса аэровокзал дзоньталöм кындзи лöсьöдчöны выльмöдны аэропортъяс Воркутаын, Усинскын, Ухтаын. Уджсö нуöдасны «Россияын транспорт юкöн сöвмöдöм (2010-2015)» федеральнöй торъя мога уджтас серти. Сідзжö дзоньталасны кыпӧдчан-пуксян туй Интаын.
